
“Кыргыз Республикасында ЖӨБдү өнүктүрүү үчүн” Өнөктөштүк программасы
720001, Бишкек ш., Шевченко көч., 114. Тел. (0312) 97-65-30 (31, 32). Факс: 97-65-29. 

Автоматически созданное описание] “Кыргыз Республикасында жергиликтүү өз алдынча башкарууну өнүктүрүү үчүн” Өнөктөштүк (мындан ары – Өнөктөштүк) Кыргыз Республикасынын Финансы министрлиги (мындан ары – КР ФМ) менен биргеликте “Жергиликтүү жамааттар үчүн жергиликтүү бюджет” конкурсун (мындан ары – Конкурс) өткөрөт.
Өнөктөштүктү “Өнүктүрүү саясат институту” коомдук бирикмеси, “Кыргыз Республикасынын Жергиликтүү өз алдынча башкаруулар Союзу” юридикалык жактардын бирикмеси жана “Борбордук Азиянын Жергиликтүү башкаруу академиясы” мекемеси түзгөн. Өнөктөштүк Кыргыз Республикасында (мындан ары – КР) жергиликтүү өз алдынча башкарууну (мындан ары – ЖӨБ) өнүктүрүүгө багытталган күч-аракеттерди бириктирип, бул ишти биргелешип жүзөгө ашыруу максатын көздөйт.

“ЖЕРГИЛИКТҮҮ ЖАМААТ ҮЧҮН ЖЕРГИЛИКТҮҮ БЮДЖЕТ” 
конкурсу 
2026-жылга бюджеттин долбоору боюнча коомдук угуулар

Конкурстун максаттары жана милдеттери
Конкурстун негизги максаты – жергиликтүү жамааттардын керектөөлөрү эсепке алынуусун камсыз кылуу үчүн жергиликтүү бюджеттердин долбоорлорун коомдук талкуулоого жарандарды тартуу аркылуу жергиликтүү бюджеттерди түзүүдө ЖӨБ органдарынын мыкты тажрыйбаларын аныктоо жана жайылтуу.
Конкурстун максаттары төмөнкүлөр:
· жарандардын бюджеттик процесске катышуусу жөнүндө конституциялык принциптин кеңири сакталуусуна көмөктөшүү (КР Конституциясынын 37-бер. 6-бөлүгү);
· калктын реалдуу керектөөлөрүн эске алуу менен жергиликтүү бюджеттин каражаттарын пландаштыруу, бөлүштүрүү жана натыйжалуу башкаруу көндүмдөрүн бекемдөөгө жергиликтүү өз алдынча башкаруу органдарына көмөктөшүү;
· өз бюджетинин долбоорун мүмкүн болушунча реалдуу түзүүгө шаарлардын/айыл өкмөттөрүнүн тажрыйбасына жана каалоосуна колдоо көрсөтүү,
· ЖӨБ органдарынын калк алдындагы ачык-айкындуулук жана отчеттуулук деңгээлин жогорулатууга көмөктөшүү;
· жергиликтүү бюджеттерди түзүүгө реалдуу катышкан жарандардын санын көбөйтүүгө көмөктөшүү;
· жергиликтүү бюджеттерди өнүктүрүүнү пландоодо жана түзүүдө ЖӨБ органдарынын гендердик өңүткө басым жасаган мамилесин калыптандырууга көмөктөшүү;
· ЖӨБ органдарын IT технологияларды колдонуу менен калкты маалымдоонун инновациялык аспаптарын пайдаланууга шыктандыруу.

Конкурстун катышуучулары
Конкурска 2025-жылдын май-август айларында 2026-жылга жергиликтүү бюджеттин долбоору боюнча коомдук угууларды өткөргөн Кыргыз Республикасынын ЖӨБдүн бардык аткаруу органдары катыша алышат.
Конкурска катышуу үчүн ЖӨБ органдары ушул Жободо белгиленген тартипте өтүнмө жиберүүгө тийиш.

Тандоонун критерийлери
Өтүнмөлөр мазмунунун сапатына жараша жана тиркелген материалдардын негизинде бааланат.
Жеңүүчүлөр төмөнкү критерийлерге ылайык аныкталат.


	N
	Критерий
	Көрсөткүчтөр
	Крийтерийдин салмагы

	1. 
	Коомдук угууларга чейин жана андан кийин өткөрүлгөн маалыматтык иш-чаралардын сапаты
	Жарандарды алдыда өтчү коомдук угуулар жана анын жыйынтыктары жөнүндө маалымдоодо колдонулган коммуникациялык каналдардын саны.
	20 %

	2. 
	Жарандардын коомдук угууларга катышуусу жана шаардын/айылдык аймактын аймагын камтуу
	Айылдардын/аймактагы райондордун/шаардын жамааттарынын атынан чыккан өкүлдөрдүн мүмкүн болушунча көп саны, угуулардын катышуучуларынын жана өткөрүлгөн угуулардын саны.
	20 %

	3. 
	Гендердик тең салмактуулукту сактоо
	Угуулардын катышуучуларынын арасында гендердик тең салмактуулукту сактоо, ошондой эле гендердик маселелерди чечүүгө жергиликтүү бюджеттен каражат бөлүү.
	10%

	4. 
	Бюджеттик маалыматтын жеткиликтүүлүгү жана сапаты
	Коомдук угууларда көрсөтмө материалдардын колдонулушу жана бюджет деталдуу көрсөтүүнүн деңгээли.
	15 %

	5. 
	Аймакты социалдык-экономикалык өнүктүрүү программасы (СЭӨП же башка стратегиялык документтер) менен жергиликтүү бюджеттин ортосундагы байланыш
	Жергиликтүү бюджеттин каражаттарын бөлүштүрүүдө СЭӨПда жана башка стратегиялык жана сектордук документтерде көрсөтүлгөн артыкчылыктардын жана өнүктүрүү пландарынын эсепке алынышы.
	15 %

	6. 
	Жергиликтүү бюджеттин долбоору боюнча жарандардын пикиринин/сунуштарынын тийгизген таасиринин даражасы
	Коомдук угуулардын жыйынтыгы боюнча жана жарандардын сунуштары менен сунуштамаларын эске алып, жергиликтүү бюджеттин долбоорунда сумманы көрсөтүү менен өзгөрүүлөрдүн саны.
	20 %

	
	БААРЫ:
	
	100 %



Коомдук угууларга ЧЕЙИН жана АНДАН КИЙИН өткөрүлгөн маалыматтык өнөктүктөрдүн сапаты. Алдыдагы угуулар жөнүндө жарандарды маалымдоонун колдонулган механизмдеринин санына жана тибине көңүл бурулат. Жарандар бюджеттин долбоору жөнүндө алдын ала маалымат алып, бул финансылык маалыматты түшүнүп, угуулар учурунда өз суроолорун жана сунуштарын даярдап алганы маанилүү.
Жарандар угуулардын жыйынтыктары жөнүндө маалымат алууга тийиш. Угууларда айтылган пикирлердин жана сунуштардын баары эле бюджетке киргизиле бербей турганы талашсыз. Бирок, калк эмне үчүн алардын пикирлери эске алынбай калганы тууралуу түшүндүрмөнү алууга укуктуу. Кайтарым байланыштын сапаты жарандарга алардын пикирлери эмне үчүн эске алынганы же алынбай калганы жөнүндө канча жана кандайча түшүндүрмө берилгенине жараша бааланат.
Колдонулган механизмдердин санына жана түрүнө көңүл бурулат. Жогорку балл эң көп механизмди пайдаланган ЖӨБ органдарына ыйгарылат.

Коомдук угуулардын катышуучуларынын жана ар кайсы жерлерде өткөрүлгөн угуулардын саны. Адатта муниципалитеттер коомдук угууларды шаардын борборунда/айылдык аймактардын борбордук айылдарында өткөрүшөт. Ошол эле учурда шаардын/айылдардын алыскы бөлүктөрүнүн жашоочулары угууларга тартылбай калышат. Угууларды уюштуруучулардын көңүлү алардын катышуучуларынын санына гана эмес, ошондой эле бюджеттик процесске шаардын/айылдык аймактардагы айылдардын ар кайсы бөлүктөрүнүн өкүлдөрүнүн катышуусун камсыз кылууга да бурулушу керек. Мындан тышкары, процесске калктын бардык социалдык катмарынын жана гендердик тең салмактуулуктун катышуусун камсыз кылуу да ЖӨБ органдарынын милдети болуп саналат. Мындан улам конкурстук комиссия өтүнмөлөрдү баалап жаткан учурда угууларды өткөрүүдө тең салмактуулукту сактагандарга артыкчылык берет.

Гендердик тең салмактуулукту сактоо. ЖӨБ органдары эки жыныстын тең өкүлдөрүнүн (бир жыныстагы адамдардын 30 пайыздан кем эмеси) коомдук угууларга катышуусун камсыз кылуу үчүн чараларды көрүүгө тийиш. ЖӨБ органдары жергиликтүү маанидеги маселелерди чечүүдө жарандардын катышуусун камсыз кылып, мыйзамдарда бекитилген кепилдиктер жана жергиликтүү жамааттын жергиликтүү өз алдынча башкарууга тикелей катышуусунун формалары аркылуу катышуучулардын курамында гендердик тең салмактуулукту сактоого тийиш. Жергиликтүү калкты тартуу, б.а. гендердик өңүттөрүн эске алуу менен коомдук угууларды уюштуруп, өткөрүү жергиликтүү өз алдынча башкаруунун бир көрүнүшү болуп саналат. Жергиликтүү жамааттын социалдык-экономикалык өнүгүүсү ушул угуулардын жыйынтыктарына жараша болот. ЖӨБ органдары коомдук угууларды даярдап, өткөрүүдө төмөнкү принциптерди сактоого тийиш:
· Чакырылган адамдардын гендердик тең салмактуулук сакталган тизмесин даярдоо;
· Угуулар белгиленген убакытта адамдар тиричиликке байланышкан маселелер менен алек болоорун эске алып, угуулар өтчү жерин жана убактысын тандап алуу;
· Иш-чарада эркектер да, аялдар да сүйлөй ала тургандай шарт түзүү;
· Кеңири маалыматтык өнөктүктү өткөрүп, эркектердин да, аялдардын да маалыматка жеткиликтүүлүгүн камсыз кылуу.

ЖӨБ органдары аялдардын керектөөлөрүн бюджетте эсепке алуу үчүн чараларды көрүүгө тийиш. Жергиликтүү бюджетти түзүүдө ЖӨБ органдары гендердик тең салмактуулукка көңүл бурушу керек. Конкурстук өтүнмөлөрдү баалап жатканда ЖӨБ органдарынын аялдардын, калктын аярлуу катмарынын артыкчылыктарын аныктоо боюнча өткөргөн иш-чараларына негизги көңүл бурулат. ЖӨБ органдары үй-бүлөлүк зомбулуктун алдын алуу боюнча чараларды каржылоону кошо алганда, алардын артыкчылыктуу маселелерин чечүү үчүн бюджеттин долбоорунда финансы ресурстарын мүмкүнчүлүккө жараша бөлүштүрүп чыкканы маанилүү.

Бюджеттик маалыматтын жеткиликтүүлүгү жана сапаты. Жамаат үчүн өзгөчө маанилүү объектилер жана кызмат көрсөтүүлөрдү беренелери боюнча бөлүп чыгып, пландалган кирешелер жана чыгашалар жөнүндө маалыматты толук ачып берүү деңгээли каралат. Атайын даярдыгы жок адамдар түшүнө алышы үчүн бюджет жөнүндө маалыматты баары көргөн жерлерге жайгаштыруу зарыл. Муниципалитеттин презентациясында бюджет жөнүндө маалымат канчалык жеткиликтүү жана түшүнүктүү болсо, темага эч тиешеси жок суроолор ошончолук аз болот. Эгерде бюджеттин кайсы бир беренеси 10 пайыздан ашыгыраак көбөйтүлүп (азайтылып) жатса, анда презентацияда тиешелүү түшүндүрмө берилиши керек.

Конкурстун катышуучулары ошондой эле бюджеттин долбоору боюнча жергиликтүү жамааттын жарандык бюджетин түзүп чыгышы керек. Жергиликтүү бюджеттин долбоорлору боюнча жарандык бюджетти http://gb.minfin.kg сайтындагы WEB-тиркемени колдонуп түзсө болот. Жарандык бюджет бюджеттин киреше жана чыгаша бөлүктөрү жөнүндө маалымат канчалык толук жана туура берилгендигине жараша бааланат. Катышуучулар жарандык бюджетти ЖӨБ органынын расмий сайтына жайгаштырышса, бул артыкчылык болуп саналат.
2026-жылга бюджеттин долбоору боюнча жарандык бюджет төмөнкү негизги маалыматты камтышы керек:
· Ушул жылга шаар/айылдык аймак жөнүндө жалпы маалыматты;
· Ушул жылга шаардын/айылдык аймактын калкынын саны жөнүндө маалыматты;
· Келерки жылга социалдык-экономикалык өнүктүрүү программасынын негизги артыкчылыктары жөнүндө маалыматты;
· Инфографика түрүндө кийинки жылга (2026) кирешелердин долбоорлору жана ушул жылга (2025) бекитилген кирешелер жөнүндө маалыматты;
· Инфографика түрүндө салыктык (жергиликтүү жана жалпы мамлекеттик салыктар), салыктык эмес түшүүлөр жана трансферттер сыяктуу түшүүлөрдүн негизги булактары боюнча кийинки жылга бюджеттин кирешелеринин долбоорлору жөнүндө маалыматты;
· Инфографика түрүндө функциялар жана экономикалык беренелер боюнча кийинки жылга (2026) чыгымдардын долбоорлору жөнүндө маалыматты;
· Кийинки жылга бюджеттен тышкаркы инвестициялар жөнүндө маалыматты.

Долбоордун бюджетинде стратегиялык, программалык жана башка документтердин чагылдырылышы. Ар бир ЖӨБ органынын функциялары жана ыйгарым укуктары бар, анын ичинде жарандарга кызмат көрсөтүүнүн сапатын жогорулатуу максатында аймактарды өнүктүрүүгө багытталган жергиликтүү программаларды ишке ашыруу боюнча милдеттенмелери болот. Мындай документтерге аймактардын социалдык-экономикалык өнүктүрүү программалары же жергиликтүү маанидеги маселелерди чечүү, калкты жергиликтүү өз алдынча башкарууга тартуу боюнча ЖӨБ органдарынын иш пландарын сүрөттөгөн башка документтер кирет. Бул пландарды ЖӨБ органдары жергиликтүү жамааттардын керектөөлөрүнүн негизинде иштеп чыгышат. Өнүктүрүү пландарынын максаттары жана милдеттери жамааттардын чыныгы керектөөлөрүнө шайкеш келиши үчүн КРнын көптөгөн муниципалитеттеринде ЖӨБ органдары муктаждыктарды аныктоо максатында сессияларды, фокус-топторду, чогулуштарды, сурамжылоолорду ж.б. өткөрүп келишет. Калктын муктаждыктары аныкталганын тастыктаган документтерди (чогулуштардын, ЖМБАлардын, фокус-топтордун протоколдорун жана катышуучулардын тизмесинин көчүрмөлөрүн) берүүнү өтүнөбүз.

Бюджеттин долбооруна жарандардын пикирлери/сунуштары канчалык деңгээлде таасир эткени. Конкурстун катышуучулары бюджеттин долбооруна калк берген пикирлердин/сунуштардын негизинде киргизилген өзгөртүүлөрдү көрсөтө алган мүмкүнчүлүгүнө жараша бааланат. ЖӨБ органдары бюджеттин долбоору жарандардын пикирлерине/сунуштарына жараша кандайча өзгөргөнүн, бюджеттик каражаттар кантип кайра бөлүштүрүлүп чыкканын, көбөйтүлгөнүн же азайтылганын көрсөтүп бериши керек. Эгерде бюджет калктын пикирлерине/сунуштарына ылайык өзгөртүлсө, анда ошол өзгөртүүлөрдү белгилеп көрсөтүп, кайра каралып чыккан бюджеттин көчүрмөсүн жибериңиз. Өзгөртүүлөр бир нерсеге кошумча каражат бөлүүдө чагылдырылбашы мүмкүн. Бул максаттуу пайдалануунун чоо-жайы болушу мүмкүн (мисалы, ушул жылы кайсы көчөнү, кийинки жылы кайсынысын жарыктандыруу керек) же күтүлүп жаткан үнөмдөөнүн эсебинен кайра бөлүштүрүү болушу мүмкүн. Ошондой эле бюджеттин долбоорун өзгөртүү боюнча жарандардын канча жана кандай пикирлери/сунуштары талкууланып, алардын ичинен кайсылары кабыл алынганын көрсөтүү үчүн угуулардын протоколунун көчүрмөсүн берүүнү өтүнөбүз. Ошону менен катар аялдардан канча жана кандай сунуштар келип түшкөнүн жана алардын кайсынысы бюджетте чагылдырылганын көрсөтүү керек.

Байгелер
Конкурстун байге фонду (жыл сайын) 1 500 000 (бир миллион беш жүз) сомду түзөт. Байге фондунун каражаттарын Швейцариянын Өкмөтү каржылаган Өнөктөштүк бөлдү.
Конкурстун жеңүүчүлөрүнө байгелер тапшырылат. Бул байгелер төмөнкүдөй тартипте бөлүштүрүлөт: 
· I орун – 300 000 сомдон ашпаган суммадагы байге; 
· II орун – 250 000 сомдон ашпаган суммадагы байге; 
· III орун – 200 000 сомдон ашпаган суммадагы байге; 
· Ар бири 75 000 сомдон көп эмес суммага шыктандыруучу байгелер.
Байге каражаттары жергиликтүү маанидеги маселелерди чечүүгө жана муниципалдык кызматчылардын кесиптик өнүгүүсүн жогорулатууга байланышкан кызмат көрсөтүүлөргө арналган товарларды сатып алууга колдонулса болот. Мындай товарлар жана кызмат көрсөтүүлөр төмөнкүлөр болушу мүмкүн: калк менен маалымат алмашууну жакшыртуу үчүн жабдуулар, үн күчөткүчтөр (колонкалар), микрофондор жана ушул өңдүү товарлар, коомчулукту кабарландыруу системалары; суу менен камсыздоо, таштанды чогултуу, көчөлөрдү жарыктандыруу, жашылдандыруу чөйрөлөрүндө муниципалдык кызмат көрсөтүүчүлөр, анын ичинде муниципалдык ишканалар үчүн жабдуулар; муниципалдык мекемелер (мектептер, бала бакчалар, музыкалык жана спорттук мектептер) үчүн жабдуулар жана буюмдар; жергиликтүү деңгээлде чечимдерди кабыл алуу процессинде калктын аярлуу катмарынын, анын ичинде ден соолугунун мүмкүнчүлүктөрү чектелүү адамдардын катышуусун жогорулатуу үчүн жабдуулар жана шаймандар.
Конкурстун жеңүүчүлөрүнүн суроо-талабы боюнча Өнөктөштүк байге каражаттарын пайдалануунун башка варианттарын карай алат. Байге каражаттарын курулуш-ремонт иштерин каржылоо, эмгек акы төлөө же иш сапарлары үчүн пайдаланууга болбойт.
Өнөктөштүк Конкурстун жеңүүчүлөрү менен байге каражаттарын пайдалануу маселеси боюнча сүйлөшүүлөрдү жүргүзөт. Товарлар Конкурстун жеңүүчүлөрүнө сатып алуу-өткөрүп берүү актысы боюнча өткөрүлүп берилет. Товарларды жана кызмат көрсөтүүлөрдү Өнөктөштүк өзүнүн сатып алуулар жол-жобосун ылайык сатып алат.
Милдеттүү шарт – байгени алгандан кийин бир (1) айдын ичинде алынган байгелерди пайдалануу менен жүргүзүлүп жаткан иштер же өткөрүлгөн иш-чаралар жөнүндө отчет берилиши керек.
Өнөктөштүк конкурстун байге фондун толугу менен пайдаланбоо укугун өзүнө калтырат.

Конкурстук комиссия
Жеңүүчүлөрдү төмөнкү тараптардын өкүлдөрүнөн түзүлгөн Конкурстук комиссия аныктайт:
1. КР Финансы министрлигинен 1 адам;
2. Жергиликтүү өз алдынча башкаруу иштери боюнча ыйгарым укуктуу мамлекеттик органдан 1 адам;
3. КРнын ЖӨБ союзунан 1 адам;
4. БАЖБАдан 1 адам;
5. Өнүктүрүү саясат институтунан 1 адам;
6. Тиешелүү чөйрөдө иштеген жарандык коомдун уюмдардан жана өнүктүрүү долбоордон 2 адам.

Комиссия түшкөн материалдарды карап чыгып, өтүнмөлөрдү берүү мөөнөтү аяктагандан кийин бир айдын ичинде жеңүүчүлөрдү аныктайт. Комиссиянын чечимин каржылоочу уюм жактырууга тийиш.

Долбоордук өтүнмөнү берүүнүн мөөнөттөрү

Төмөндө көрсөтүлгөн форма боюнча электрондук түрдө өтүнмөлөрдү жана тиешелүү тиркемелерди долбоорду ишке ашырып жаткан Өнүктүрүү саясат институтунун кеңсесине 2025-жылдын 1-сентябрынан 20-сентябрына чейинки аралыкта ӨСИнин адиси Азамат Мамытовго жибериш керек. 
Дареги: Бишкек ш., Шевченко көч., 114-үй, III кабат.  Тел.: (0312) 97-65-30 (31, 32), (770) 771114 Факс: 97-65-29 же электрондук дареги: AMamytov@dpi.kg







“Жергиликтүү жамаат үчүн жергиликтүү бюджет” 
конкурсуна катышуу үчүн 
ӨТҮНМӨНҮН ФОРМАСЫ



I. ЖАЛПЫ МААЛЫМАТ
1. ЖӨБ органынын аталышы:____________________________________________________________
2. Району: __________________________________________________________________________
3. Облусу: ________________________________________________________________________
4. Ыйгарым укуктуу байланыш үчүн адам (аты-жөнү, кызмат орду, байланышуу жолдору):
________________________________________________________________________________ 

II. КООМДУК УГУУЛАРГА ЧЕЙИН ЖАНА АНДАН КИЙИНКИ МААЛЫМАТ ӨНӨКТҮГҮ
5. Сиз колдонгон маалымат алмашуу каналдарынын аталышын/атын көрсөтсөңүз.
Муниципалитеттин сайты: ___________________________________________
Социалдык тармактар: _______________________________________________
Мессенжерлер: __________________________________________________
Маалымат такталары: _________________________________________
Гезиттер: ________________________________________________________
Кулактандыруу (баракчалар): ___________________________________________
Башкасы: ________________________________________________________

III. КООМДУК УГУУЛАРДЫН КАТЫШУУЧУЛАРЫНЫН САНЫ ЖАНА ШААРДЫН/АЙЫЛДЫК АЙМАКТЫН АЙМАГЫН КАМТУУ
6. Төмөнкүлөрдү көрсөтсөңүз:
1) Коомдук угуулардын катышуучуларынын жалпы саны: ___________ адам, алардын ичинен аялдар: _________ адам.
2) Коомдук угуулар өткөн айылдардын/кичи райондордун аталышы:
1. __________________________ айылы/кичи району: угуулар өткөн күн ______________
2. __________________________ айылы/кичи району: угуулар өткөн күн ______________
3. __________________________ айылы/кичи району: угуулар өткөн күн ______________
4. __________________________ айылы/кичи району: угуулар өткөн күн ______________
5. __________________________ айылы/кичи району: угуулар өткөн күн ______________

IV. ГЕНДЕРДИК ТЕҢ САЛМАКТУУЛУК
7. Аялдардын коомдук угууларга катышуусун камсыз кылуу үчүн ЖӨБ органдары кандай чараларды көргөнүн сүрөттөп бергиле (чакырылгандар, чыгып сүйлөгөндөр). 
___________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________
8. Жергиликтүү бюджеттин долбоорунда гендердик маселелерди чечүүгө финансылык каражаттар чагылдырылган пункттарды көрсөтүңүз.
__________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________ 

V. БЮДЖЕТТИК МААЛЫМАТТЫН ЖЕТКИЛИКТҮҮЛҮГҮ ЖАНА САПАТЫ
9. Сиз колдонгон көрсөтмө материалдарын белгилеңиз.
___________		Жарандык бюджет
___________		PPT форматындагы презентация
___________		Инфографикалар жана диаграммалар
___________		ФОТО, сүрөттөр
___________		Башкасы
10. Сиздин жергиликтүү бюджеттин долбооруна киргизилген, бюджеттик маалыматыңыз канчалык деталдуу болгонун мүнөздөгөн маалыматтарды киргизиңиз: объекттердин, калктуу конуштардын, көчөлөрдүн ж.б. аталыштарын жазыңыз.
Конкреттүү айылдардын аталышы______________________________________________________
Конкреттүү көчөлөрдүн аталышы: ______________________________________________________
Конкреттүү мектептердин аталышы: ____________________________________________________
Конкреттүү Маданият үйлөрүнүн аталышы: ______________________________________________
Башкасы: ____________________________________________________________________________

VI. АЙМАКТЫН СОЦИАЛДЫК-ЭКОНОМИКАЛЫК ПРОГРАММАСЫ (СЭӨП) МЕНЕН ЖЕРГИЛИКТҮҮ БЮДЖЕТТИН ОРТОСУНДАГЫ БАЙЛАНЫШ
11. Бюджеттин долбоорун түзүүдө СЭӨПнын же башка стратегиялык документтердин колдонулганын ырастаган фактыларды келтириңиз.
_________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________ 

VII. ЖЕРГИЛИКТҮҮ БЮДЖЕТТИН ДОЛБООРУНА ЖАРАНДАРДЫН ПИКИРЛЕРИНИН/СУНУШТАРЫНЫН ТИЙГИЗГЕН ТААСИРИНИН ДЕҢГЭЭЛИ
12. Эгерде бюджеттин долбооруна өзгөртүүлөр киргизилсе, бюджеттин кайра каралган долбоорунун беренелерин жана суммаларын көрсөтүңүз.
_________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________




 Өтүнмөгө кошулчум милдеттүү тиркемелер:
1) боло турган коомдук угуулар жөнүндө макалалардын, кулактандыруулардын, радиого же ТВга чыккан кабарлардын (анын ичинде мессенжерлер аркылуу берилген) көчүрмөлөрү ж.б.;
2) 2026-жылга бюджеттин долбоору боюнча коомдук угуулардын протоколунун көчүрмөсү, анын ичинде катышуучулардын колу коюлган тизмеси;
3) угуулардын жыйынтыгы тууралуу (угуулардан КИЙИН) макалалардын, кулактандыруулардын, радиого же ТВга чыккан кабарлардын (анын ичинде мессенжерлер аркылуу берилген) көчүрмөлөрү ж.б.;
4) 2026-жылга бюджеттин баштапкы долбоору;
5) коомдук угуулардын жыйынтыгы боюнча киргизилген өзгөртүүлөрдү, ошондой эле гендердик маселелерди чечүүгө бөлүнгөн каражаттарды көрсөтүү менен 2026-жылга бюджеттин долбоору;
6) 2026-жылга бюджеттин долбоору боюнча жарандык бюджет (www.gb.minfin.kg сайтына шилтеме берилсин);
7) коомдук угууларды өткөрүү учурунда пайдаланылган бюджеттин долбоору жөнүндө толук маалыматтын презентациясынын көчүрмөлөрү (көрсөтмөлүү үгүт иштеринин көчүрмөлөрү же сүрөттөрү);
8) жергиликтүү калктын муктаждыктарын жана артыкчылыктарын аныктоо жөнүндө документтердин көчүрмөлөрү (ЖМБАлардын, фокус-топтордун, чогулуштардын катышуучуларынын протоколдору жана тизмелери ж.б.);
9) жергиликтүү бюджеттин долбоорунда чагылдырылган пункттарды көрсөтүү (бөлүү же астын сызуу) менен СЭӨПны кошо алганда, стратегиялык жана башка документтердин көчүрмөлөрү

